
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 

	1.ՀՀ ֆինանսների նախարարություն

	09.03.2022թ.

	
	N 01/8-4/3810-2022

	Նախագծով առաջարկվում է ՀՀ 2022թ-ի պետական բյուջեի «1004. Ոռոգման համակարգի առողջացում» ծրագրի «31013. Փոքր և միջին ջրամբարների կառուցում» միջոցառման գծով նախատեսված միջոցներից (նախագծահետազոտական ծախսեր) 55,500.0 հազար դրամ վերաբաշխել նույն ծրագրի նոր՝ «11013. Փոքր և միջին ջրամբարների կառուցման խորհրդատվություն և կառավարում» միջոցառմանը: 
Հաշվի առնելով ջրամբարաշինության աշխատանքների խիստ մասնագիտական բնույթը և պահանջվող տեխնիկական, ինժեներական ու հիդրոտեխնիկական մասնագիտական փորձի ու կարողությունների ապահովման կարևորությունը, Նախագծով առաջարկվում է 2022թ-ի առաջիկա 10 ամիսների համար ներգրավել լրացուցիչ նեղ մասնագիտական ծառայություններ՝ աջակցելու Ջրային կոմիտեի հիմնական ու աջակցող ստորաբաժանումներին` փոքր և միջին ջրամբարների կառուցման աշխատանքների կազմակերպումն ու իրականացումը ապահովելու նպատակով:
Ողջունելի ենք համարում ՀՀ կառավարության կողմից հաստատված հնգամյա ծրագրում ներառված ոռոգման ոլորտում առկա խնդիրները լուծելու և վիճակը բարելավելու նպատակով ջրամբարաշինության ծրագրերի իրականացման վերաբերյալ ՀՀ տարածքային կառավարման և ենթակառուցվածքների նախարարության կողմից որդեգրված մոտեցումները, սակայն այնուամենայնիվ կարծում ենք, որ Նախագծի շրջանակներում բարձրացված հարցը քննարկման անհրաժեշտություն ունի: Մասնավորապես.
Նախագծին կից ներկայացված չէ հարցի կարգավորման հնարավոր այլընտրանքների կիրառման բացառումը, մասնավորապես՝ ոլորտում գործող այլ մասնագիտական կառույցների («Ջրառ» ՓԲԸ, Հայաստանի տարածքային զարգացման հիմնադրամ) կողմից այդ աշխատանքների իրականացման անհնարինության վերաբերյալ հիմնավորումները:
Բացի այդ, չեն ներկայացվել ներգրավվող հաստիքների գծով հաշվարկված աշխատավարձի չափի գնագոյացման սկզբունքները, ինչպես նաև հստակեցված չէ վերոնշյալ աշխատանքների համար կնքվելիք պայմանագրերի գործողության ժամկետները՝ արդյոˆք աշխատանքները նախատեսվում է ավարտել 10 ամսում (ինչպես նշված է հիմնավորմամբ), թե այն կրելու է շարունակական բնույթ՝ մինչ ընդհանուր աշխատանքների ավարտը: 
Ուստի Նախագծի վերաբերյալ ամբողջական դիրքորոշում հնարավոր է ներկայացնել վերը նշված հիմնավորումների, հստակեցումների և աշխատավարձի չափի գնագոյացման սկզբունքների ներկայացման պարագայում:
	Նախքան առաջարկվող վերաբաշխման գործընթացի նախաձեռնումը, Ջրային կոմիտեում քննարկվել են հարցի կարգավորման այլընտրանքային տարբերակներ, սակայն առավել նպատակահարմար տարբերակ է դիտարկվել Նախագծով առաջարկվող տարբերակը՝ հաշվի առնելով հետևյալը.
Առաջնահերթ իրողություն է դիտարկվել առաջիկա տարիներին պլանավորված 15 (ԵՄ ցանկերում սահմանված 17) ջրամբարների նախագծման և կառուցման ծրագրերի ինչպես պլանավորման, այնպես էլ հետագա իրականացման համար Ջրային կոմիտեին պատասխանատու կառույց սահմանելը։
 Ջրային կոմիտեի կողմից իրականացվելու դեպքում  նվազագույնի կհասցվի ծրագրերի իրականացման աշխատանքների կազմակերպման, պայմանագրերով պատվիրակման և այդ պայմանագրերի հետագա համակարգման գործընթացներում հնարավոր ժամանակային և վարչարարական ռիսկերը, որոնք առարկայական են, երբ Ջրային կոմիտեին վերապահված ծրագրերի իրականացման պարտավորությունները վերապահվում են այլ կառույցների:
Միաժամանակ <<Ջրառ>> ՓԲԸ-ի գործառույթներն առավելապես առնչվում են ջրամբարների և այլ ջրային համակարգերի շահագործման, պահպանության և սպասարկման հարցերին, հետևաբար նոր ջրամբարների նախագծման և կառուցման ծրագրերի իրականացման գործառույթը հիշյալ կառույցին վերապահելը կարող է առաջացնել կանոնադրական, ինստիտուցիոնալ, ինչպես նաև մասնագիտական ռեսուրսների առկայության հարցեր, իսկ ՀՏԶՀ-ն` Պրինցիպալ/գործակալական 13 պայմանագրերով ներկայումս իրականացնում է Ջրային կոմիտեին վերապահված և ընթացքի մեջ գտնվող մի շարք կապիտալ ներդրումային ծրագրեր, այդ թվում Վերդու և Կապսի ջրամբարների կառուցման ծրագրերը: Այսինքն, ՀՏԶՀ-ն անձնակազմի ու մասնագիտական ռեսուրսների առումով ունի արդեն իսկ հագեցած ծրագրային պորտֆել և անձնակազմի զբաղվածություն, հետևաբար գործող անձնակազմի շրջանակներում նոր 15 ջրամբարների նախագծման և կառուցման ծրագրերը ՀՏԶՀ-ին պատվիրակելը կարող է հանգեցնել ինչպես արդեն իսկ գործող, այնպես էլ նոր պատվիրակվող ծրագրերի իրականացման արդյունավետության նվազեցման:
Վերոհիշյալ հանգամանքներից, ինչպես նաև նոր պլանավորված ծրագրերի ծավալներից ելնելով, ակնհայտ է, որ ՀՀ կառավարության 2021-2026 թվականներիերի միջոցառումներով Ջրային կոմիտեին վերապահված ծրագրերի իրականացումը պահանջում է լրացուցիչ մասնագիտական ռեսուրսների ներգրավում (անկախ այն հանգամանքից, թե որ կառույցի կողմից կիրականացվեն այդ ծրագրերը): 
Ջրային կոմիտեն ակնկալում է նախատեսվող հաստիքներում ներգրավել համապատասխան մասնագիտությամբ և զգալի փորձառությամբ մասնագետների, ովքեր նախկինում (կամ ներկայումս) աշխատել են տարբեր միջազգային ոլորտային ծրագրերում կամ մասնավոր ընկերություններում: Աշխատավարձի չափի գնագոյացման հիմնական սկզբունքը համեմատության սկզբունքն է և այդ սկզբունքի հիման վրա պլանավորված աշխատավարձերը համեմատական են այն աշխատավարձերին, որոնք ներկայումս սահմանված են ծրագրեր իրականացնող կառույցներում, հիմնադրամներում և ոլորտային ծառայություններ մատուցող մասնավոր ընկերություններում:
Պայմանագրերի գործողության ժամկետը նախատեսված է 10 ամիս՝ հնարավոր երկարաձգմամբ կախված ծրագրերի հետագա ընթացքից։

